
Bulteno de la
Londona

Esperanto-Klubo
Januaro - februaro 2024https://londonaesperantoklubo.com

Kluba programo:
Januaro:
5. Vivo en Pakistano (Altaf Gohar).
12. Ĉeesta kunveno en Londono (Highbury)

Novjara Festo.
13. Kafo, kuko kaj… Esperanto

(Komuna kafumado, en Reading).
19. Vivo sub la suno Esperanto

(Tatjana Loskutova).
26. Industria reciklado de plasto-

rubo en Belgio (Paul De Cooman).

Februaro:
2. Skoltismo de Baden Powell

(Hector Campos Grez).

3. Kafo, kuko kaj… Esperanto (Oksfordo).

9. Restoracia kunmanĝado en Londono.
(Vidu apartan anoncon)

16. Domo sen ŝtuparo en Saint-Etienne,
Francujo. (Pierre Grollemund).

23. Ĉina budhismo. (Miaohui)

Lokoj, horaroj kaj aliaj informoj:
LEK kutime kunvenas vendredvespere. La duan vendredon
de ĉiu monato la kunvenoj estas surlokaj kaj okazas en nia
renkontiĝejo en Highbury. La renkontiĝoj komenciĝas je la
19.15h (UTC). Aliaj surlokaj kunvenoj okazas de tempo al
tempo kaj por scii pli pri tiuj, bv. viziti la paĝon ‘events’ ĉe
nia retejo. La ceteraj vendredaj kunvenoj okazas kutime en
la interreto per la sistemo Zoom, kun komenc-horo je la 19h
(UTC). Ĉiuj klubanoj kaj vizitantoj, proksimaj kaj foraj, povas
do ankoraŭ havi la eblon partopreni en la kluba vivo.
Novaj spektuntoj de la interretaj kunvenoj povas peti ligilon
al la proksim-vendreda Zoom-renkontiĝo en tiu ĉi paĝo:
londonaesperantoklubo.com/zoom.html.
Haveblas ankaŭ, ĉe Jutubo, registraĵoj de prezentoj jam
okazintaj. Bonvolu viziti mallonge.net/LEK-jutubo

Letero de la prezidanto
Karaj LEK-anoj
Jen ni, je la fino de alia jaro. Ĝi pasis tre rapide.
Nia lasta ĉeesta okazintaĵo de 2023 estis la
zamenhofa vespero, en kiu partoprenis 22
homoj. Estis tre bele pasigi ĝojan vesperon en
amika etoso, kun pli da partoprenantoj ol
kutime kaj kun kelkaj novaj vizaĵoj, kiuj vizitis
nian renkontiĝejon por la unua fojo.
Dum la vespero ni spektis la skeĉon de Tiberio
Caserta “Ne tute nur duone”, kiu gajnis la unuan
premion en la Belartaj Konkursoj en 2020. La
aktoroj estis LEK-anoj Rico, Gabriel kaj Julian.
Jen kelkaj fotoj de la vespero.

La komenco de la jaro signifas la rekomencon de
nia reta lingva kursaro. Ĉi-monate LEK lanĉos
novajn trimonatajn kursojn je diversaj niveloj.
Kiel kutime, ni atendas ĉirkaŭ 100 lernantojn.
Nur kelkaj el ili estos londonanoj sed, kiel
okazos en la pasinteco, tiuj fariĝos LEK-anoj
estontece. Vi trovos pliajn informojn en nia
retejo en la rubriko “Learn Esperanto”. Nepre
notu la daton de nia novjara festo (12/01) kaj
tiun de nia tradicia kluba vespermanĝo, kiu ĉi-
jare okazos iomete pli frue ol kutime (9/02).
Legu prie la informojn en la bulteno.
Cetere, ĉi-jare, nia jarkunsido okazos vendredon
la 22-an de marto.
Fine, sed ne malpli grave, la nova jaro signifas
ankaŭ, ke estas tempo por remembriĝi. Memoru,
ke eblas fari tion tre facile pere de la retejo:
londaesperantoklubo.com/membriĝo.html
Vi povas aliĝi ankaŭ persone,dum la novjara
festo, retmesaĝe aŭ leterpoŝte. Dankon.
Feliĉan Novjaron al ĉiuj!
Amike, Anthony



Novjara festo
LEK festos komencon de 2024 kiam ĝi unuafoje
renkontiĝos , t.e. la 12-an de januaro. Tia anonco
verŝajne sufiĉas al tiuj, kiuj antaŭe partoprenis en
kluba festo, sed unuafojaj partoprenontoj nepre
plu legu!

Rajtas partopreni, sen devigo ion pagi, (tamen
kun surloka eblo iom
libervole donaci) ĉiu klubano
kaj alia(j) esperantisto(j),
kiu(j) en tiu vespero vizitas la
klubon. Ankaŭ partnero
kaj/aŭ proksima familiano
de klubano estus bonvena,

sed tiu komprenu, ke eventualajn anoncojn,
ludojn aŭ konkursojn oni faros en Esperanto.

Kvankam antaŭa
sinanonco estas
neniel deviga, tamen
helpus la
organizantojn
simpla indiko, ke vi
esperas ĉeesti.
Afable mesaĝu al

anthony@esperanto.org. Bonvolu tion fari ankaŭ
ĉiu, kiu intencas kontribui al la festo per alporto
de manĝaĵoj, por ke oni povu laŭe plani bufedon.
Koran dankon!

Restoracia vespermanĝo
La kluba vespermanĝo okazos la 9-an de februaro
en la kartvela restoracio ‘Tbilisi” (tbilisi-
restaurant.co.uk). Ĝi troviĝas apud la kluba
renkontiĝejo kaj la stacio Highbury & Islington.
Ni renkontiĝos ĉe la restoracio je la 7:00 ptm. La
adreso estas 91 Holloway Road, N7 8LT.
Partoprenontoj estas petataj anonci sian
partoprenon (antaŭ la 5-a de februaro) al Julian

kaj Maria nur per ret-
mesaĝo al mail@jnagele.net.
Tiuj, kiuj pro iu kialo ne
povas sendi ret-mesaĝon,
rajtas telefoni al la
sekretario, 07399 273515

Jarkunsido
Bv. noti, ke la jarkunsido de LEK por 2024 okazos
la 22-an de marto. Dankon. Kutime ĝi okazas la
lastan vendredon de
marto sed en 2024
tiu tago estos la
sankta vendredo, do
ĉi-jare la kunveno
okazos unu
semajnon pli frue.

Nia renkontiĝejo
La surlokaj kunvenoj de LEK okazas unu fojon
monate, kutime la 2-an vendredon de ĉiu monato.
La venonta kunveno okazos la 12-an de januaro
kaj estos la novjara festo. La kunvenejo troviĝas
ĉe:
Highbury View, 89 Ronalds Road, London, N5 1XQ
(goo.gl/maps/jNtGf5AcG68ogPrq6).
La ejo estas facile atingebla de la metrostacio
Highbury & Islington. Temas pri pli-malpli 10-
minuta piedirado. Por eniri la ejon, oni bezonas
enirkodon. Se vi ne konas ĝin kaj intencas ĉeesti,
bv. kontakti la sekretarion per retmesaĝo al
renato.corsetti@gmx.com (se vi ne havas aliron al
la interreto T. 07399 273515) por havi la kodon.
Ekster la enirejo estos afiŝo kun kontaktonumero
por tiuj, kiuj hazarde alvenos sen la enirkodo.
Kiel atingi Highbury View: Metroo: Highbury &
Islington (linio Victoria). Fervojo: Highbury &
Islington (London Overground) kaj Highbury &
Islington aŭ Drayton Park (Great Northern).
Aŭtobusoj: 4, 19, 21, 30, 43, 263, 393. Por
ĝisdatigitaj informoj pri kiel atingi Highbury
View, oni povas ankaŭ konsulti la retejon de TFL
ĉe tfl.gov.uk/plan-a-journey/ Por mapoj de la
busoj, bv. viziti content.tfl.gov.uk/bus-route-
maps/highbury-and-islington-a4-040223.pdf

Londona Esperanto-klubo
Funkciuloj
Honora Prezidanto: Prof. John Wells;
Honoraj Vicprezidantoj: Heleno Fantom, Joyce
Bunting.
Anthony Bodineau (Prezidanto kaj registristo),
Matt Peperell (Vicprezidanto), Arturo Prent
(Kasisto), Renato Corsetti (Sekretario), Phil
Housley, Alexander Ord, Olga Kerziouk, Julian
Nagele, Maria Schett, Marĳus Banaitis
(komitatanoj).
Maurizio Giacometto (kompilisto de la Bulteno).


